
	Նախագծի 3-րդ կետով նախատեսվում է Հայաստանի Հանրապետության կառավարության 2010 թվականի ապրիլի 8-ի ««Զիկատար» պետական արգելավայր ստեղծելու, «Զիկատար» պետական արգելավայրի սահմանների նկարագիրը, տարածքի չափը և կանոնադրությունը հաստատելու և Հայաստանի Հանրապետության կառավարության 2002 թվականի սեպտեմբերի 26-ի N 1587-Ն որոշման մեջ փոփոխություններ կատարելու մասին» N 380-Ն որոշմամբ «Անտառային գիտափորձարարական կենտրոն» պետական ոչ առևտրային կազմակերպության կողմից իրականացվող պահպանության գործառույթը վերապահել Էկոպարեկային ծառայությանը։ Այս կապակցությաբ հարկ է նկատել, որ «Անտառային գիտափորձարարական կենտրոն» պետական ոչ առևտրային կազմակերպության «գործունեության առարկան և նպատակը» բաժնից չի հանվել «պահպանություն» գործառույթը, հետևաբար անհրաժեշտ է համապատասխան փոփոխությունը կատարել նաև «Անտառային գիտափորձարարական կենտրոն» պետական ոչ առևտրային կազմակերպության «գործունեության առարկան և նպատակը» բաժնում:

	Չի ընդունվել
ՀՀ կառավարության 2002 թվականի սեպտեմբերի 26-ի ««Անտառային գիտափորձարարական կենտրոն» պետական ոչ առևտրային կազմակերպություն ստեղծելու մասին» N 1587-Ն որոշումն ուժը կորցրած է ճանաչվել Կառավարության 2020 թվականի մարտի 19-ի ««Զիկատար» բնապահպանական կենտրոն» պետական ոչ առևտրային կազմակերպությունը «Արգելոցապարկային համալիր» պետական ոչ առևտրային կազմակերպությանը միացման ձևով վերակազմակերպելու, Հայաստանի Հանրապետության կառավարության 2002 թվականի հուլիսի 18-ի N 1046-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2002 թվականի սեպտեմբերի 26-ի N 1587-Ն որոշումն ուժը կորցրած ճանաչելու մասին» N 334-Ն որոշման 4-րդ կետով: Հետևաբար նախագծում այդ մասին փոփոխություն կատարելու անհրաժեշտությունը բացակայում է: 

	1. Առաջարկում ենք քննարկել Նախագծի 1-ին կետի 1-ին ենթակետով նախատեսված փոփոխության անհրաժեշտության հարցը, քանի որ «Բնության հատուկ պահպանվող տարածքների մասին» օրենքի 8-րդ հոդվածի 1-ին մասի «ե» և  «զ» կետերը վերաբերելի չեն Հայաստանի Հանրապետության կառավարության 2002 թվականի հուլիսի 18-ի «Արգելոցապարկային համալիր» պետական հիմնարկը վերակազմակերպելու մասին» N 1046-Ն որոշմանը: Կարծում ենք հիշյալ որոշումը վերաբերում է ոչ թե բնության հատուկ տարածքներ ստեղծելուն կամ տարածքների կանոնադրությունը հաստատելուն, այլ «Արգելոցապարկային համալիր» պետական հիմնարկը վերակազմավորման ձևով «Արգելոցապարկային համալիր» պետական ոչ առևտրային կազմակերպության վերակազմակերպելուն՝ այսինքն ՊՈԱԿ ստեղծելուն և ՊՈԱԿ-ի կանոնադրությունը հաստատելուն (կանոնադրությունը հետագայում ուժը կորցրել է՝ 09.04.20 N 521-Ն): 

	Ընդունվել է



